
NUNATSINNI NAKORSAANEQRFIK

Qaratsap ameraasaagut aseruuttoorneq tappiorannartunik meningokokkinik patsisegartoq

/aap tappiorannartuninnera qaratsallu amersaasaagut aseruuttoornerit marniliuuttut allat
Nappaammik suussusersiniaaneq, nakorsaaneq, nalunaarutiginninneq pitsaaliuinermullu atatillugu (nakorsaaneq

ilanngullugu) maleruagassat pillugit ilitsersuut

December 2016

Nappaatit tunillaassortut akiorniarlugit iliu-
utsit pillugit Inatsisartut peqqussutaat nr. 20,
12. november 2001-imeersoq 826 naapertor-
lugu garatsap ameraasaagut marniliuuttumik
aseruuttoornernut (pingaartumik tappioran-
nartunik meningokkokkinik patsisegartumik
garatsap ameraasaagut aseruuttoornernut/aap
tappiorannartuninneranut)  akiuiniarnermut
nakorsat peqataaneranni makku maleru-
arnegarnissaannik Nunatsinni Nakorsaaneqar-
fik aalajangiivoq.

Nappaammik suussusersiniaaneq:
Tappiorannartunik meningokokkinik patsise-
gartumik garatsap ameraasaagut aseruuttoor-
neq/aap tappiorannartuninnera garatsallu ame-
raasaagut aseruuttoornerit marniliuuttut allat,
Kalaallit Nunaanni atugaangaatsiarsimapput.
Meeqganilli akiuussutissiisarnermut ilanngu-
llugu tappiorannartunut  pneumokokkinut
2010-mi  akiuussutissiisalernerup  kingorna
taama nappaategalersartut amerlassusaat al-
lannguutegarpog.

2012-imiilli meeqganik tappiorannartunik ak-
iuussutissiissutaasunik patsiseqartumik nap-
parsimalersimasunik  nalunaarutegartogan-
ngilag, taamatuttaaq inersimasut akornanni
taama nappaateqgalersartut ikilipput.

Tamanna akiuussutissinneqartut amerliartor-
nerat ilutigalugu tunillaasinnaasut ikilinerat
(herd immunity), pneumokokkinut nunanis-
saaq immikkoortunut 13-inut akiuussutissap
meeqqganik akiuussutissiisarnermut ilanngun-
negarnerata kingorna takunegartumik patsise-
gasagunarpog.

Kalaallit Nunaanni inersimasuni tappiorannar-
tut assigiinngitsut allannguutegarnerat paasi-
negarpogq tamannalu malittareqgissaarnegar-

pog.

Sisamararterutaat pallittuni nappaat qularnaat-
sumik suussusersinegartanngilag.
Taamaammat Kalaallit Nunaanni marniliuut-
tumik garatsap ameraasaagut aseruuttoorne-
rup suussusersiniartarnerata pitsaanerulersin-
nissaa suli pisariagarpog- pingaartumik aki-
uussutissap sunniutaata nakkutiginissaa siu-
nertaralugu aammali pitsaaliiniarnermut ata-
tillugu akiuussutissanik allanik atuisinnaanis-
saq gitiutillugu.

Nappaatip suussusaanik qulakkeerinninnia-
rneg siunertaralugu marniliuuttumik garatsap
ameraasaagut aseruuttoornermik pasitsaassi-
nermi  (meningokokkinik  patsisegartumik
garatsap ameraasaagut aseruuttoonermi/aap
tappiorannartuninnerani) imaaliornissaq in-
nersuussutaavoq:

Aaviisarfimmi  misissugassat tamarmik
Dronning Ingridip Napparsimmavissuani
(DIN) misissornegassapput. Napparsimma-
vinniit misissugassat inummut aalajnager-
simasumut nassartillugit (Blue Water) nas-
siunnegassapput.

Qiteraliup imaruaa:

Qaratsakkut aseruuttoornermi garatsallu ame-
raasaagut aseruuttoornermi giteraliup imaru-
aani allannguutaasut tassaapput aap akuisa
gagortut amerlerujussuarnerat (pleocytose),
proteinip annertusinera ilaannilu sukkup an-
nikillinera.

1. Tappiorannartut sananegaataannik Ki-
sitsineq

Inunngornermiit sap. akunnera siulleq marni-
liuunneq aap akuisa qagortut amerlerujus-
suarnerat - aap akuisa gaqgortut amerlassusaat
15 mio./l sinnegartut, inunngornermiit gaam-
mat siulleq 10 mio./l sinnegartut tamatumalu
kingorna 5 mio./l sinnegartut minnerpaamillu
aap akuisa gaqortut arlaat (neutrofile granulo-
cytter )80 %-it.

2. Qiteraliup imaruaani proteinip anner-

tussusaa

Tappiorannartunik bakteerissanik patsisegar-

tumik garatsap ameraasaagut aseruuttoorner-

mi garatsakkullu aseruuttoornerni amerlaqis-

uni giteraliup imaruaani protein 1 g/l. sinner-

lugu annertussuseqartarpogq. Meeqgani qite-

raliup imaruaani proteini 0,3 g/lI-imit annertu-

neruppat gaffasippallaatut naatsorsuunnegas-

saaq.

3. Qiteraliup imaruaani sukkup annertus-

susaa

Allannguuteganngippat nalinginnaasumik aap

akuata sukkup pegatigitillugu misissorneqar-

tup pingajorarterutaata marlunnillu pingajor-

arterutaata akornanniissaag.

4. Qinngut allisitsiut atorlugu misissuineq

Qiteraliup imaruaa aaviisarfimmi atortorissaa-

rummi kavitinnegassaq kinnganerilu assigiin-

ngitsunik marlunnik suussusersiniutinik gali-

paaserlugit (metylenblat- aamma gram) gin-

ngut allisitsiut atorlugu misissorneqgassallutik.

Qiteraliup imaruaani pingaarnertut makku na-

ammattoornegarsinnaapput:

« Meningokokker (gramnegativit marlukkuu-
taat)

« Hemophilus influenzae (gramnegative ami-
limaartgut mikisut)

« Pneumokokker (grampositivit marlukkuu-
taat)

. Stafylokokker (grampositivit arlalikkuutaat)

« E. coli (gramnegativit amilimaartut angi-
suut)

. Streptokokker (grampositivit uiguleriiaat)

5. Tappiorannartunik misissugassanik
amerliartortitsineq

Kinnganerisa sinneri amerliartortillugit misis-
sugassanngussapput. Tappiorannartut Dron-
ning Ingridip Napparsimmavissuani aaviisar-
fimmi amerliartortillugit /suussusersiniarlugit
tamatigut nassiunnegassapput. Vattimik aa-
marsuartalimmik nuullit tarnutissat atorlugit
misissugassatut tigusat igalaaminerni amitsuni
tappiorannartunut uumaffiusinnaasutut nassi-
ussivissani (Stuarts medium) nassiunnegas-
sapput. Misissugassatut nassiussassaq sapinn-
gisaq tamaat annertutinniarnegassaaq. Misis-
sugassag nassiunnegarnissaata tungaanut nila-
taartitsivimmiitinnegassaaq (4°C)- ajornan-
ngippat inummut aalajangersimasumut nass-

artillugu aavisarfillu isumagatigiissuteqarfige-
reerlugu nassiunnegassaag.

Kinnganerit amiakkogarpata imal. kaavitin-
neganngitsumik giteralium imaruaanik peqar-
pat taannattaaq inummut aalajangersimasumut
nassartillugu Dronning Ingridip Napparsim-
mavissuani aaviisarfimmut nassiunnegassag,
igalaaminerlu qiteraliup imaruaanik imalik
napparsimasup aqganik inuuanillu, imaata
suuneranik, ullormik misissugassamik peersi-
vimmik nappaatillu suussusaanik nalunaaqut-
sersimassaag.

Tamatuma saniatigut Dronning Ingridip Nap-
parsimmavissuata aaviisarfiani maleruagassat
atuuttut innersuussutiginegarput.

Aak/aap imerpalasortaa:

1. Tappiorannartunik misissugassanik
amerliartortitsineq

Marniliuuttumik garatsap ameraasaagut ase-
ruuttoornermik/ aap tappiorannartuninneranik
pasitsaassinermi, tamatigut Dronning Ingridip
Napparsimmavissuani aaviisarfimmi maleru-
agassat atuuttut naapertorlugit aammik tappi-
orannartunut misissugassamik aaversittogas-
saag. Aammi tappiorannartut misissugassat,
tappiorannartut aammi misissugasat allat pi-
sariagarpallu giteraliup imaruaa ilanngullugit
Dronning Ingridip Napparsimmavissuani aa-
viisarfimmut nassiunnegassapput

2. Tappiorannartunut meningokokkinut
akiuussutissat (MAT).

Napparsimasunit tappiorannartunik miningo-
kokkinik patsiseqartumik nappaategarsorisa-
nit miningokokkimut timip akiuussutissiorne-
rata (MAT) uuttornegarnissaa siunertaralugu
aaversinnikkut misissugassamik Neiseria-af-
delingen, Statens Seruminstitut, Artillerivej 5,
2300 Kgbenhavn S-imut nassiussinissaq in-
nersuussutaavog. Napparsimalernermiit sa-
pinngisamik piaarnerpaamik ullullu qulissaa-
nni 14-issaannilu aaversittogassaag. Misissu-
gassat taakku marluk ataatsikkut nassiunne-
gassapput Seruminstituttillu nassitsinermi al-
lagartaliaa pisarnertut atornegassag.

Nakorsaaneq:

Kalaallit Nunaanni marniliuuttumik qaratsap
ameraasaagut aseruuttoornerni amerlasuuni
tappiorannartoq bakteeria nappaammut patsi-
saasoq suussusersinegarsinnaanngilag, paasis-

sutissarluunniit  kingusissukkut nakorsaaner-
mut Kingunegarani takkuttarluni.
Taamaammat taamungaannaq aallarniutitut-
nakorsaanissatut siunniussaq kingornalu atta-
tiinnarneqgarsinnaasoq garatsap ameraasaagut
aseruuttoornermi tappiorannartut nappaate-
galersitsisartunut nalinginnaanerpaanut tama-
nut sunniuteqartuussaaq napparsimasunut ato-
ruminartuussalluni nalinginnaasumillu atorne-
garsinnaassalluni.

Qaratsap ameraasaagut marniliuuttumik
(tappiorannartunik bakteerissanik
patsisegartumik) aseruuttoornermi- baktee-
rissamik aalajangersimasumik nassaarfi-
unngitsumi- ima nakorsaasogassaaq:
Inorlutik inuusut gaammateqalinngitsut: am-
picillin 100 mg/kg nal. ak. arfinilikkaarlugit,
gentamycin 2,5 mg/kg nal. ak. arfineq pinga-
sukkaarlugit

Ataatsimik gaammatilinniit 50-inik ukiulin-
nut: ceftriaxon 4 g ullormut + methylpred-
nisolon (Solu-Medrol) 0,75 mg/kg nal. ak.
arfinilikkaarlugit ulluni marlunniit sisamani
50-it sinnerlugit ukiulinni: ceftriaxon 4
g/ullormut + ampicillin 2 g nal.ak. sisamak-
kaarlugit + methylprednisolon (Solu-Medrol)
0,75 mg/kg nal.ak. arfinilikkaarlugit ulluni
marlunniit sisamani.

Qaratsap ameraasaagut aseruuttoornerni
tamatigut antibiotikanik taggakkut nakors-
aasiisogassaaqg.

Aseruuttoornerni tappiorannartunik strepto-
kokkus pneumoniae-nik patsiseqartuni iner-
simasuni tartup uiguisa aammut aniatitaannik
hormonimik  nakorsaaneq sunniutegarne-
rusarpog. Misissuinermi tappioranartoq tu-
niluuttoq allaasoq paasinegarpat, nakorsaa-
neq unitsinnegarsinnaavog.

Tappiorannartut staph. aureus methicillin-
imut akiuussinnaasusillit Kalaallit Nunaanni
takussaavallaanngimmata vancomycin-imik
misilittakkat naapertorlugit nakorsaaneq in-
nersuussutaanngilag.

Napparsimasup nakorsaammik ganoq ilu-
aqutegarluartiginera nakorsaanerup ganoq
sivisutiginissaanut apeqqutaavoq. Nalingin-
naasumilli N. meningitidis aamma H. influen-
zae — ulluni arfineq marlunni, S. pneumoniae
ulluni quliniit 14-ini.

Napparsimasuni timimikkut akiuussutissa-
kitsuni marniliuuttumik garatsap ameraasaa-
gut aseruuttoornermi nakorsaanermut tunn-
gatillugu -Dronning Ingridip Napparsim-
mavissuani nakorsaaneq attaviginegassaaq

Tappiorannartunik miningokkokkinik
patsisegartumik garatsap ameraasaagut
aeruuttoornermi/aap (marniliuuttumik)
tappiorannartuninnerani iliuusissat:
Tappiorannartunik miningokokkinik patsise-
gartumik garatsap ameraasaagut aseruuttoor-
togarnerani/aap tappiorannartuninnerani pit-
saaliuinermut atatillugu iliuusegarnissamik
aaqqgissuussinissamut akisussaaffik- nakorsat
nakorsaanermik ingerlatsisut sulegatigalugit-
Nunatsinni Nakorsaanegarfimmiippoq

Sillimaniarnermut  tunngatillugu iliuusissat
tulliuttut-  pingaartumik  tappiorannartunik
meningokokkinik patsiseqartumik garatsap
ameraasaagut aseruuttoornermut/aap tappio-
rannartuninneranut tunngatinnegarput, nalu-
naarutigineqgarneranili tamatigut tappioran-
nartoq nappaammut patsisaasoq Suussusersi-
negartanngimmat, marniliuuttumik garatsap
ameraasaagut aseruuttoornerni meningokok-

Kinik patsisegarsinnaanerat qulakkeernegar-

sinnaanngitsuni tamani sillimaniarnermut tun-

ngassutegarpog.

1. Nakorsat nappaatit tuniluuttut pillugit
nalunaarutegartarnissamut ~ pisussaaffiat
il.il. naapertorlugu Nunatsinni Nakorsaa-
neqarfiup ilitsersuusiaani atuuttumi, na-
korsat tamarmik tappiorannartunik me-
ningokokkinik patsiseqartumik qaratsap
ameraasaagut aseruuttoortunik/aakkut tap-
piorannartunittunik imal. allamik marni-
liuuttumik qaratsap ameraasaagut aseruut-
toortunik nakorsaasut ingerlaannagq Nuna-
tsinni_Nakorsaanegarfimmut ogarasuaatik-
kut nalunaarutegassapput. Tamatuma Kki-
ngorna nappaatinik inunnut ataasiakkaanut
tunngasunik nalunaarutegartussaatitaaneq
naapertorlugu allaganngorlugu Nunatsinni
Nakorsaanegarfimmut nalunaartogassaag.

2. Ogarasuaatikkut nalunaarutegarnermi me-
eqganut tunngatillugu  meeqqgerivimmi-
ippat atuartuuppat taakku pillugu paasissu-
tissiisogassaartaaq inersimasullu meeqger-
ivimmi atuarfimmiluunniit suliffegartuu-
nersut paasissutissiissutaassaartaag. Tunil-

latsissimasoq ullut kingulliit 14-it ingerla-
neranni sivikinnerpaamik nal. ak. arfineq
pingasuni timmisartorsimanersoq ilisima-
titsissutaassaartaaq.

Nunatsinni Nakorsaanegarfik isumasior-
lugu kikkut napatsaaliniarlugit nakorsar-
neqgassanersut aalajangiivigineqgassaag, il-
itsersuutip matuma naggataani nakorsaa-
nermut tunngasoq takuuk.

Inuk ataaseq meningokokkinik patsise-
gartumik garatsami ameraasaagut aseruut-
toorpat /aammigut tappiorannartunippat,
pitsaaliiniarnermut atatillugu nakorsartit-
tussat taamaalaat tunillatsittup inoqutaa-
neersuunissaat allallu taamatulli nappar-
simasumut ganitsigisuunissaat innersuus-
sutaavog. Nappatsaaliiniarnermut atatil-
lugu nakorsaanerup sapinngisamik piaar-
nerpaamik (ajornanngippat nal. ak. 24-it
gaangiutsinnagit) aallartinnegarnissaa na-
korsap napparsimasumik nakorsaasup isu-
magissavaa.

Nakorsaq napparsimasumik nakorsaasoq
napparsimasup inoqutaanut taamaagataa-
nillu attaviinut- nakorsamut attavegarnis-
saqg siunertaralugu- nappaammut ersiutaa-
sinnaasunik  nakkutilleeqqgissaarnissaan-
nik  paasissutissiissaag. Napparsimasut
me-eraappata inuusuttuuppatalu meeqqge-
rivinnilu atuarfinniluunniit sulisuuppata
Nunatsinni Nakorsaaneqarfik- pisariagar-
pat peqqginnissagarfiup sinerissami gitiu-
sumik immikkoortortaani nakorsag, meeg-
gerivimmi/atuarfimmi aqutsisoq aqqutiga-
lugu- nappaat pillugu nalunaarutegassaag.
Nunatsinni Nakorsaanrup inuit kikkut paa-
sissutissinneqarnissaat paasissutissiissutil-
lu imarisassaa aalajangiivigissavaa.
Meeqgat inersimasullu napatsaaliiniarner-
mut atatillugu antibiotikamik nakorsartit-
tut nakorsartinneq naammassippat meeg-
geriviliagqgissinnaapput/atuariartogqissin-
naapput.

Napparsimasumik nakorsaasog Nunatsin-
ni Nakorsaanegarfimmut attavegarsinnaa-
nngikkuni, tamatumunnga maleruaqqusat
naapertorlugit nammineerluni nappatsaa-
liuinissag siunertaralugu nakorsaneq aall-
artissavaa, taamatuttaaq meeqqgerivinnut
/atuarfinnut nappaammik eqgugaasunut-
pisariagartitsineq naapertorlugu ilitsersui-
soqgassaag. Periarfissanngorniariarpat Nu-

10.

natsinni Nakorsaanegarfik nappaat iliuuse-
rinegartussatullu aalajangersakkat pillugit
nalunaarfigineqassaag.

Tappiorannartunik meningokokkinik pa-
tsiseqartumik garatsap ameraasaagut ase-
ruuttoortut /aammikkut tappiorannartunit-
tut, gaammatit marluk missaasa iluini at-
taveqatigiinni arlagarpata, Nunatsinni Na-
korsaaneqarfiup peqqginnissaqgarfiup sine-
rissami gitiusumik immikkoortortaani na-
korsaq suleqatigalugu, nappatsaaliniarlugit
nakorsarnegartussat naapertuuttutut paa-
sissutissinnegartussat  innersuunnegartus-
sallu kikkuunissaat killiliivigissavaa.
Najukkami aalajangersimasumi tappioran-
nartunik meningokokkinik patsisegartu-
mik garatsap ameraasaagut aseruuttoor-
neg/aakkut tappiorannartuninneq pisar-
nermiit atugaanerulerpat, nappatsaaliiniar-
nermut atatillugu naapertuuttunik iliuuse-
garnissaq Nunatsinni Nakorsaaneqarfiup
pisussaaffigaa.

Tappiorannartunik meningokokkinik pa-
tsiseqartumik garatsap ameraasaagut ase-
ruuttoorneg/aakkut tappiorannartuninneq
tappiorannartunik meningokokkinik im-
mikkoortunik A-nik imal. C-nik patsise-
gartog paasinegarpat, Nunatsinni Nakor-
saaneqarfik sinerissami qitiusumik nap-
parsimmavimmi nakorsaq peqatigalugu
nappaatsaaliinermut atatillugu antibioti-
kamik nakorsartissimasut akiuussutissin-
negarnissamik  negeroorfiginegarnissaat
isummerfigissavaa.

Inuit amerlasuut akiuussutissinegarnissaat
pisariagarnersoq Nunatsinni  Nakorsaa-
neqgarfiup isummerfigissavaa.

Pitsaaliuinermut atatillugu napparsimasut ganimut attaviinik nakorsaaneq.

Antibiotikamik nakorsarnegassapput:

o Napparsimasumut inoqutaasut taamaagataanillu ganimut attaviginegartut: ullut un-
nuallu kingulliit qulit ingerlaneranni napparsimasumik tutitagarsimasut tamarmik
imal. kunissortakkat paasissutissinneqassapput, pitsaaliuinermullu atatillugu nalin-
ginnaasumik pisarnertut iisartakkat. ciprofloxacin 500 mg (meeqganut 20 mg/ kiilu-
anut uuttuullugu 500 mg-ili gaangernagu) ataasiagassatut nappaat suussusernegarnia-
riarpat nakorsarneqgarnissamik neqeroorfigineqarlutik. Nakorsap tamatuminnga na-
korsaasussap Nunatsinnilu Nakorsaaneqarfiup isumasiogatigiinnerisigut nakorsaaneq
aallartinneqgassaag.

o Attavigisat allat: Naliliineq aalajangersimasoq naapertorlugu inoqutigiit saniatigut
attaviit kikkut paasissutissinneqarnissaat pisariagarpallu pitsaaliiniarneq siunertalugu
nakorsartinnissamik negeroorfiginegarnissaat Nunatsinni Nakorsaaneqarfiup isum-
merfigisinnaavaa.

o Peqginnissakkut sullissisut meningokokkinik patsisegartumik nappaatilinnik paaqqu-
tarinnittut tunillatsissinnaanermut navianartorsiornerunngimmata pitsaaliinermut ata-
tillugu nakorsarneqgarnissaat nalinginnaasumik innersuussutaanngilag.

Ilitsersuutip matuma ilitsersuut juunip ulluisa tallimaanni 2002-meersoq taarserpaa
Nunatsinni Nakorsaanegarfik 1. december 2016

Henrik Trykker
Nunatsinni Nakorsaaneq

